
− ommaviy axborot vositalarida nuqtai nazarlarni tahlil qilish; 
− soxta g‘oyalarni aniqlash. 
Adabiyotni ommaviy axborot vositalari bilan birlashtirish o‘rganishni yoshlar uchun yanada 

qiziqarli va dolzarb qiladi. Tadqiqotlar shuni ko‘rsatadiki, multimedia elementlarini adabiy tahlilga 
kiritish o‘quvchilarning qiziqishi va motivatsiyasini oshiradi, bu esa chuqurroq o‘rganish tajribasiga 
olib keladi. 

Xulosa qilib aytganda, adabiyot va mediasavodxonlikning integratsiyasi zamonaviy ta'limda 
nafaqat dolzarb, balki zarurdir. Adabiy mediasavodxonlik kitob o‘qish yoki ijtimoiy tarmoqlarni 
tushunish emas, balki axborot asrida yura oladigan va dunyoda mazmunli ishtirok eta oladigan har 
tomonlama barkamol fuqaro bo‘lishdir. 

хборот асри деб ном олган XXI асрда ахборот энергия манбалари, табиий 
бойликлар каби стратегик ресурсга айланиб, мамлакатлар салоҳиятига хизмат 
қилмоқда. Ахборот соҳасидаги глобаллашув алоқа-коммуникация воситаларининг 

узлуксиз ривожланиб бориши, глобал ахборот тармоқларининг вужудга келиб, ижтимоий, 
сиёсий, иқтисодий, маданий, маънавий ҳамда шахсий ҳаётга тобора кириб келаётганлиги 
глобал ахборотлашув тушунчасининг мутлақлашувини таъминлади. Айтиш мумкинки, 
жамиятнинг глобал ахборотлашуви илмий-техник, иқтисодий ва социал тараққиётнинг 
ўзагини ташкил этиб, кундалик ҳаётда тобора мустаҳкам ўрин эгалламоқда. Яъни, глобал 
ахборотлашув инсоният тараққиётининг бош омилига айланиб, ижтимоий ҳаётда 
цивилизациянинг учинчи тўлқини сифатида қарор топди.  

Шу сабабдан, ахборот жараёнлари динамикаси (ўзгарувчанлиги) билан боғлиқ 
вазифаларга алоҳида эътибор қаратиш зарурати пайдо бўлмоқда. Ахборотни ишлаб чиқариш, 
тарқатиш, унга ишлов бериш билан боғлиқ фаолият иқтисодиётнинг ўта муҳим 
секторларидан бири бўлиб қолди. Бошқа тарафдан, “ахборот бўшлиғи (макони)” (ғарбий 
атамашуносликда “кибербўшлиқ (макон)”) авваллари қуруқликда, денгизда, денгиз қаърида, 
ҳавода, коинотда, ва ниҳоят инсоннинг ўзида олиб борилган рақобат ўрнига, эндиликда 
давлатлар, элиталар, трансмиллий корпорациялар рақобатчилик қиладиган асосий майдонга 
айланиб бормоқда. 

Ҳар қандай омилнинг ижобий ва салбий томонлари бўлганидек, глобал ахборотлашув 
жараёнини инсоният тараққиётининг кушандасига айлантиришга уринишлар ҳам мавжуд. 
Глобал ахборотлашув ижтимоий ҳаётдаги реал жараён сифатида ахборот-
коммуникациялашув жиҳатларини таъминловчи ижобий қирралари билан бир қаторда 
ахборот соҳасидаги ютуқларни ғаразли ниятларда қўллаш хавфи ҳам кучайиб, бу ҳолат 
глобал ахборотлашувнинг ижобий моҳиятига жиддий таъсир ўтказмоқда. Ахборот 
технологиялари ҳамда саноат ишлаб чиқариши тараққий этган давлатларда бундай техник 
устуворликдан сиёсий, ҳарбий, иқтисодий, ахборот ва маданий тажовузни кенгайтириш 
мақсадида фойдаланишга уринаётганликлари барчани огоҳликка даъват этувчи ҳодисадир.  

Глобал ахборотлашув жаҳонда етакчилик қилиш учун ўзаро курашда ҳам намоён 
бўлмоқда. Чунки, ахборот технологияларининг ривожланганлик даражаси ҳамда улардан 
самарали фойдаланиш имкониятлари давлатнинг дунё миқёсидаги геосиёсий таъсирини 
белгиловчи омиллардан бирига айланмоқда. Бугунги воқелик бу ҳодисани ахборот 
неоколониализми[1], ахборот урушлари[2], информацион фашизм[3] деб аталган 
қарашларнинг ҳам мавжудлиги, юқоридаги омилларга доимий диққат-эътибор талаб этади.  

Шундай экан,  глобал ахборотлашув шароитида ахборот хавфсизлигини таъминлаш 
муаммоси ижтимоий-сиёсий аҳамият касб этиб, миллий тараққиётнинг бош омилига 
айланмоқда. Глобал ахборотлашув шароитида ахборот хавфсизлигини таъминлашдаги 
муҳим жиҳат - инсон омилидир. Чунки, кейинги вақтларда ахборот хуружларининг тез-тез 
уюштирилаётгани аслида урушга муносабат ўзгарганидан, ҳужум қуролининг янги глобал 
тури кашф қилинганидан дарак беради. Бу қурол – глобал ахборотлашувнинг тажовузли 
мақсадларда қўлланишидир. Айрим ғаразли кучларнинг саъйи-ҳаракатлари туфайли ахборот 
инсонни маҳв этувчи воситага, оммавий ахборот воситалари эса нопок мақсадларга эришиш 
йўлида тажовуз қуролига айлантирилмоқда. Бундай қурол ёрдамида олиб бориладиган 
ахборот урушларида инсоннинг онги ва қалби нишонга олиниб, тафаккурга берилган 
зарбалар кишини адаштиради, уни ўз манфаатларига, ўз халқи, маданияти, миллий 
давлатчилиги манфаатларига зид ҳаракат қилишга ундайди ва ахборот тарқатувчи шахс, 
гуруҳ, сиёсий куч ёки давлатга инсонни бошқариш, унинг устидан ҳукмронлик қилиш 
имконини беради. Устига-устак, ахборот урушини бошлаганлар нафақат миллат турмуш 
тарзини, балки унинг яхшилик ва ёмонлик, оқ ва қора, савоб ва гуноҳ, рост ва ёлғон ҳақидаги 
тасаввурларини ҳам ўзгартиришга уринади. Қисқаси, “Инсон қалби ва онгини эгаллаш учун 
кураш хилма-хил ғоялар билан қуролланган, турли манбалардан озиқланадиган 
мафкураларнинг асосий мақсадига айланмоқда”[4]. 

 Кўриниб турибдики, глобал ахборотлашув айрим ҳолатларда давлатларнинг 
суверенитетига ҳам таҳдид солмоқда. Шу боис, ахборот имкониятларини ҳам кенгайтирувчи 
глобаллашувни неоколониализм ғояси билан айнан бир нарса деб ҳисоблайдиганлар йўқ 
эмас. Глобал неоколониализмнинг уч ўзаро боғлиқ мақсади бор: дунё устидан гегемонлик, 
жаҳоннинг ер ости ва ер усти ресурсларига эгалик ва жаҳон бозорларида мутлақ ҳукмрон 
бўлиш. Бу мақсадларга эришиш учун тенгсиз куч-қудрат ва етишиб бўлмайдиган технологик 
етакчилик зарур. Глобал неоколониализм  мақсадларини амалга ошириш борасида бир қатор 
стратегик вазифаларни ўз ичига олади. Мустақил давлатлар доирасидаги дезинтеграция 
жараёнларини рағбатлантириш, демократия, эркин бозор иқтисодиёти шиори остида 
уларнинг иқтисодиётини  издан чиқариш ва турфа найранг ҳамда сиёсий ўйинлар ёрдамида 
мамлакатларнинг суверенитетига таҳдид солиш шулар жумласидандир.  

Глобал ахборотлашув натижасида вужудга келувчи ахборотлашган жамиятда 
информацион-психологик муносабатлар соҳаси шу даражада ривожланадики (индустриал 
жамият билан қиёслаганда), бу ўз навбатида сиёсий муносабатлар тизимида ҳам кескин 
ўзгаришларни юзага келтириб, глобал ахборот маконида янгича қарашларни шакллантириш 
эҳтиёжини юзага чиқаради. 

 Бундай эҳтиёж, бугун жамиятимиз интилаётган учинчи ренессансга етишишга 
қаратилган бир қатор жиҳатларда намоён бўлади: 

- миллий хавфсизликни таъминлашга қаратилган фаолият рағбатлантирилиб, 
хавфсизликка таҳдид сифатида намоён бўлувчи жиҳатларнинг олдини олиш; 

-  миллий манфаатларни етакчи ўринга чиқариб, жамият аъзолари фаолиятини 
умумий мақсад сари йўналтиришнинг самарали йўл ва усулларини тарғиб этиш; 

-  миллий бирлик ва фуқаролар ўртасидаги ҳамжиҳатликни таъминлаш мақсадида 
давлат ҳудудида истиқомат қилувчи барча миллат ва элатларнинг маданияти, урф-одат ва 
анъаналарининг тарғиб этилишига имконият яратиш; 

-  минтақавий можароларнинг олдини олишга қаратилган фаолиятларни 
рағбатлантириб, мавжуд муаммоларнинг мафкуравий ечимларини таклиф этиш; 

- миллий қадриятларга таянган сиёсат асосида миллийлик, минтақавийлик ҳамда 
умуминсонийликнинг ўзаро муштарак жиҳатларини тарғиб этиш; 

-  миллий моделларга асосланган демократик давлат ва қадриятларнинг устуворлигига 
таянган фуқаролик жамияти асосларини мустаҳкамлаш. 

 Юқорида таъкидланган жиҳатлар бугунги глобал ахборотлашув шароитида 
давлатнинг ахборот соҳасида олиб борувчи сиёсатининг устувор мавқе касб этишини 

таъминлаб, фуқароларнинг ахборотлашган жамият сари илдам фаолиятига имкон яратади 
ҳамда учинчи ренессанснинг муҳим пойдевори бўлиб хизмат қилади. 

ozirgi dunyoda eng ashaddiy muammolardan biri diniy ekstremizm va terrorizm bo‘lib 
kelmoqda. Bu muammo ancha vaqtlardan beri jahon muammosiga aylanib qolgan. 
Globallashuv jarayonida bo‘layotgan bu muammolarni oldini olishga turli xil chora-

tadbirlar ko‘rilgan va hozirda ham ularni faoliyati to‘xtab qolgani yo‘q. O‘zi diniy ekstremizm, 
terrorizm degani nima o‘zi? Biz hozirgi kunda diniy ekstremizm deganda “ba’zi diniy tashkilotlar 
yoki ayrim dindorlar tomonidan jamiyatda qabul qilingan qonun-qoidalarga mos kelmaydigan 
faoliyat olib borish, ularga zid bo‘lgan g‘oyalarni aqlbovar qilmaydigan darajada mudhish chora-
tadbirlarni qabul qilishdir” deb tushunamiz. Terrorizm esa lotincha “terror” so‘zidan olingan bo‘lib, 
qo‘rqitish, tajavvuz va dahshat ma’nolarini anglatuvchi mazkur hodisa g‘ayriinsoniy xatti-
harakatlarni ifoda etadi. Terrorrizm diniy, siyosiy, milliy g‘oyalar bilan niqoblangan vahshiylikdir. 
“Terrorizm” so‘zi birinchi marta 1793-1794-yillarda Fransiya inqilobi davrida iste’molga kiritilgan. 

Diniy ekstremizmning kelib chiqishning asosiy va birinchi sababi bu-mutaasib fikr va 
qarashlarning paydo bo‘lishidir. Ongi zaharlangan va mutaasibga aylangan kishilar o‘zlari 
qilayotgan ishlarni to‘g‘ri deb hisoblagan holda har qanday nomaqbul ishlardan ham bosh 
tortmaydilar. Vaholanki, ularni bu yo‘lga boshlagan “rahnomalarning” asl maqsadi mohiyatan 
g‘ayriinsoniy harakterga ega. Ularning asosiy niyati butun Osiyo hududida qadimgi Arab 
xalifaligini barpo etilish kerak deb kurashmoqdalar. Lekin ularning asosiy niyati shu bilangina 
cheklanib qolmasdan, dinni niqob qilib, hokimyatni qo‘lga olish, bu yo‘lda “inson” deb atalmish 
buyuk jonzotni o‘ldirishdan ham tab tortishmayapti. Ular hozirgi kunda ham o‘z yovuz jirkanch 
ishlarini turli davlatlarda amalga oshirmoqdalar. 

XXI asr bu texnologiyalar asri bu hech kimga sir emas. Bugungi kunda istalgan ma’lumotni 
bir necha soniyalar ichida topish va undan foydalanish mumkin. Lekin bir yomon tomoni bu 
o‘rgimchak to‘riga filtr o‘rnatilmagan u har qanday ma’lumotni topib beradi hatto g‘arazli kimsalar 
tarqatayotgan ma’lumotlarni ham. Ular ijtimoiy tarmoqlarda o‘zlariga “Allohning quli”, “Allohning 
qilichi”, “Ummu falona” va shu singari jarangdor nomlar qo‘yib sodda insonlarni o‘z domiga 
tortishmoqda. Ular dinni o‘ziga niqob qilib olgan ekstremist terrorchilardir.  

